
నేడు మేడిగ‌డ్డ‌కునేడు మేడిగ‌డ్డ‌కు
ముఖ్యమంత్రిముఖ్యమంత్రి

కాటారం మండ‌లం నస్తూ రుపల్లిలో బ‌హిరంగ సభ 
రెండో విడ‌త రైతు భరోసా నిధులు విడుద‌ల 
సరస్వతి అంత్య పుష్కరాల ఏర్పాట్ల పైనా సమీక్ష
సీఎం ప‌ర్య‌ట‌న నేప‌థ్యంలో హైఅల‌ర్ట్‌
భూపాలపల్లి జిల్లా లో పోలీసుల భారీ ఏర్పాట్లు

తెలంగాణ బ్యూరో, స్నేహిత ఎక్స్​ప్రెస్: 

తెలంగాణ రాజకీయాల్లో  కాళేశ్వరం అంశం 
మళ్ళీ మంటలు రేపుతోంది. ప్రాజెక్టు  అంశం 
కాంగ్రెస్.. బీఆర్ఎస్ పార్టీల మధ్య రాజకీయ 
అస్త్రంగా మారుతోంది. పోటాపోటీగా అధికార,  
ప్రతిపక్ష పార్టీలు ప్రాజెక్టు  సందర్శనకు సిద్ధమవ-
డం హాట్ టాపిక్‌గా మారుతోంది. రెండు రోజుల 
కింద బీఆర్ఎస్ నేత‌ల బృందం కాళేశ్వరం ప్రాజె -
క్టు ను సందర్శించింది. దురుద్దేశంతోనే బీఆర్ఎ-
స్‌పై క‌క్ష‌సాధింపు చ‌ర్య‌ల‌కు పాల్ప‌డుతోంద‌ని ప్ర-
‌భుత్వంపై నేత‌లు మండిప‌డ్డా రు. ఈక్ర‌మంలోనే 

నేడు (సోమ‌వారం) ముఖ్యమంత్రి రేవంత్ రెడ్డి 
మేడిగడ్డ, అన్నారం, సుందిళ్ల  బ్యారేజీలను

నేడు కాళేశ్వ‌రం ప్రాజెక్టు ను ప‌రిశీలించ‌నున్న ముఖ్య‌మంత్రి

ఫ్యాక్టరీలో పేలుడు
	 22 మంది మృతి.. 

	 మ‌రికొంత‌మంది ప‌రిస్థితి విష‌మం
	 త‌మిళ‌నాడు విరుదునగర్ 

	 జిల్లా లో దుర్ఘ‌ట‌న‌
	 పేలుడు ధాటికి 10 కి.మీ 

	 పరిధిలో ప్రకంపనలు
	 ముఖ్యమంత్రి స్టా లిన్ దిగ్భ్రాంతి..
	 బాధిత కుటుంబాల‌కు  

రాష్ట్ర పతి ముర్ము, ప్రధాని సానుభూతి 2

బాణసంచా
గ్యాస్ కొరతలేదు

	 24 గంటల్లో  53.5 లక్షల 
	సిలిం డర్ల డెలివరీ

	 పశ్చిమాసియా 
	 ఉద్రిక్తతల మధ్య 
	 కూడా స‌జావుగా సరఫరా

	 ఆన్ లైన్ బుకింగ్స్, 
డెలివరీలపై కట్టు దిట్ట మైన 
పర్యవేక్షణ

	బ్ లా క్ మార్కెట్ 
	 నివారణకు ప్రత్యేక చర్యలు

	  కేంద్ర పెట్రోలియం శాఖ  
స్ప‌ష్టీ క‌ర‌ణ‌

	 ప్రజలు ఆందోళన 
	 చెందవద్దని  పిలుపు2

నేడు జగిత్యాలలో 
బీఆర్ఎస్ సభ

హాజరుకానున్న పార్టీ అధినేత కేసీఆర్
గులాబీ పార్టీలో చేరనున్న జీవన్ రెడ్డి.. సభ ఏర్పాట్ల ను పరిశీలించిన తలసాని

జాగృతిలో 
చేరండి

ఆ ఇద్ద‌రికీ 
అవ‌కాశం ఇవ్వండి

	 కోదండరాం, అజారుద్దీన్‌ 
	 పేర్లు  ఆమోదించండి

	 గవర్నర్‌ శివప్రతాప్‌ 
	 శుక్లా ను కలిసిన రేవంత్‌రెడ్డి 

	 ఇద్దరు గవర్నర్‌ కోటా ఎమ్మెల్సీల పేర్లు  
ఆమోదించాలని విన్న‌పం

	 ఏ సభలో సభ్యుడు కానప్పటికీ 
మంత్రిగా కొనసాగుతున్న 
అజారుద్దీన్‌

	బూర్ జు వా పార్టీలను వీడండి
	 ఉద్యమకారులంతా 

ఒక్కతాటిపైకి రావాలి
	 ఆదివాసీ హ‌క్కుల‌ను 

హ‌రిస్తు న్న కేంద్రం
	 తెలంగాణ జాగృతి 

అధ్యక్షురాలు 
	 కల్వకుంట్ల  కవిత

	 తెలంగాణ 
	 జాగృతిలో చేరిన 
	 బోథ్ మాజీ ఎమ్మెల్యే 

రాథోడ్ బాపూరావు
	 కవితను ముఖ్యమంత్రి 

చేస్త ాం : బాపూరావు

(మొదటిపేజీ తరువాయి)
పరిశీలించేందుకు వ‌స్తుండ‌టం ప్రాధాన్యం సంత‌రించు -
కుంది. సీఎంతో పాటు మంత్రుల బృందం కూడా హాజ-
రుకాన్నారు. ఇందులో భాగంగా కాటాంర మండ‌లంలో 
భారీ బహిరంగ సభ నిర్వహించ‌నున్నారు. కాగా అదే 
రోజు జగిత్యాలలో కేసీఆర్ ప్రజా ఆశీర్వాద సభ నిర్వ-
హించ‌నుండ‌టంతో అంద‌రి దృష్టి ఈ రెండు స‌భ‌ల‌పైనే 
ప‌డింది.
సీఎం ప‌ర్య‌ట‌న షెడ్యూల్ ఖ‌రారు 
ముఖ్యమంత్రి రేవంత్ రెడ్డి జయశంకర్ భూపాలపల్లి 
జిల్లా  పర్యటనకు సంబంధించిన షెడ్యూల్ ఖ‌రారైంది. 
ఏప్రిల్ 20 (సోమవారం) ఆయన జిల్లా లో పర్యటించ-
నున్నారు. మధ్యాహ్నం 1:45 గంటలకు నివాసం నుండి 
బేగంపేట్ విమానాశ్రయానికి బయలుదేరనున్న సీఎం, 
మధ్యాహ్నం 2 గంటలకు హెలికాప్టర్‌లో బయలుదేరు -
తారు. మధ్యాహ్నం 3 గంటలకు కాళేశ్వరం ఆలయం 
హెలిప్యాడ్ వద్దకు చేరుకుంటారు. 3:05 నుంచి 3:25 
గంటల వరకు శ్రీ కాళేశ్వర ముక్తేశ్వరస్వామి దర్శనం 
చేసుకొని ఆలయంలో భూమిపూజ కార్యక్రమంలో 
పాల్గ ొంటారు. అనంతరం 3:30 గంటలకు అక్కడి 
నుంచి బయలుదేరి 3:45 గంటలకు మహదేవ్‌ పూర్ 
మండలంలోని మేడిగడ్డకు చేరుకుంటారు. మధ్యా-
హ్నం 3:45 నుంచి 4:30 వరకు మేడిగడ్డ బ్యారేజ్‌ను 
పరిశీలిస్తారు. సాయంత్రం 4:35 నుంచి 5:30 వరకు 
అంబటపల్లి గెస్ట్ హౌస్‌లో సాగునీటిశాఖ అధికారుల -

తో సమీక్ష నిర్వహిస్తారు. సాయంత్రం 5:35 నుంచి 6 
గంటల వరకు మీడియా సమావేశంలో పాల్గ ొంటారు. 
అనంత‌రం మేడిగడ్డ నుంచి రోడ్డు  మార్గంలో బయలుదే-
రి, 6:30 గంటలకు కాటారం మండలం నస్తూరుపల్లికి 
చేరుకుంటారు. అక్కడ సాయంత్రం 6:30 నుంచి 7:45 
వరకు ప్రజా సభలో పాల్గొ ని రైతు భరోసా పథకాన్ని ప్రా-
రంభిస్తారు. తర్వాత రాత్రి 7:45 గంటలకు నస్తూరుపల్లి 
నుంచి బయలుదేరి, రాత్రి 11:15 గంటలకు హైదరా-

బాద్ జూబ్లీహిల్స్ నివాసానికి చేరుకుంటారు. సీఎం 
ప‌ర్య‌ట‌న నేప‌థ్యంలో అధికారులు కట్టు దిట్టమైన భద్రతా 
ఏర్పాట్లు  చేశారు. ఎలాంటి అవాంఛ‌నీయ ఘ‌ట‌నలు జ‌ర -
‌గ‌కుంగా పోలీసులు భారీ బందోబ‌స్తు ఏర్పాటు చేశారు.
పుష్క‌ర ఏర్పాట్ల ‌పైనా స‌మీక్ష‌
గత బీఆర్ఎస్ ప్రభుత్వం హయాంలో నిర్మించిన ప్రపం -
చంలోనే అతిపెద్ద ఎత్తిపోతల పథకమైన కాళేశ్వరం 
ప్రాజెక్టు పై ప్రస్తుత కాంగ్రెస్ ప్రభుత్వం తీవ్ర విమర్శలు 

గుప్పిస్తున్న సంగతి తెలిసిందే. సరిగ్గా  2023 ఎన్నికల 
సమయంలో ప్రాజెక్టు లోని కీలకమైన మేడిగడ్డ బ్యారేజీ 
కుంగిపోవడంతో.. కాళేశ్వరం ప్రాజెక్టు లో కేసీఆర్ ప్ర -
భుత్వం భారీ అవినీతికి పాల్పడిందని కాంగ్రెస్, బీజేపీ 
పార్టీలు ఇప్పటికీ తీవ్ర విమర్శలు గుప్పిస్తున్నాయి. 
అయితే ఈ ఆరోపణలను బీఆర్ఎస్ ఖండిస్తోంది. అదే 
సమయంలో కాళేశ్వరం ప్రాజెక్టు కు సంబంధించి.. 
రేవంత్ రెడ్డి ప్రభుత్వం ఏర్పాటు చేసిన జస్టిస్ పీసీ 
ఘోష్ కమిషన్.. విచారణ జరిపి ఇప్పటికే ప్రభుత్వానికి 
నివేదిక అందించింది. అయితే ఈ కమిషన్ ఏర్పాటు, 
అది సమర్పించిన నివేదికపై బీఆర్ఎస్ తెలంగాణ హై -
కోర్టు లో పిటిషన్ వేయగా.. దానికి సంబంధించిన తుది 
తీర్పు త్వరలోనే వెల్లడి కానుంది. ఈనేపథ్యంలోనే ము -
ఖ్యమంత్రి రేవంత్ రెడ్డి కీలక ప్రకటన చేశారు. ఈనెల 
20వ తేదీన కాళేశ్వరంలో పర్యటించనున్న‌ట్లు  ప్ర‌క‌టిం -
చారు. గతంలో కుంగిపోయిన ఈ మేడిగడ్డ బ్యారేజీకి 
సంబంధించిన.. పియర్లను పరిశీలించి.. పునరుద్ధరణ 
పనుల పురోగతిపై ఇంజినీరింగ్ అధికారులతో చర్చిం -
చనున్నారు. అదే సమయంలో కాళేశ్వరం పరిధిలోని 
గోదావరి నది వద్ద నిర్వహించినున్న సరస్వతి అంత్య 
పుష్కరాల ఏర్పాట్లపైనా సమీక్ష చేయనున్నారు. 
పుష్కరాలకు వచ్చే భక్తులకు ఎలాంటి ఇబ్బందులు 
కలగకుండా కావాల్సిన అన్ని చర్యలు తీసుకోవాలని 
సంబంధిత అధికారులకు ముఖ్యమంత్రి ఆదేశాలు 
జారీచేయనున్నారు.

ఆ ఇద్ద ‌రికీ అవ‌కాశం ఇవ్వండి
తెలంగాణ బ్యూరో, స్నేహిత ఎక్స్​ప్రెస్:  పెండింగ్‌లో ఉన్న ఇద్దరు గవర్నర్‌ కోటా ఎమ్మె -
ల్సీల పేర్లు  ఆమోదించాలని గవర్నర్‌ శివప్రతాప్‌ శుక్లా ను సీఎం రేవంత్‌రెడ్డి కోరారు. 
ప్రొఫెసర్‌.కోదండరామ్‌, అజారుద్దీన్‌ పేర్లు  ఆమోదించాలని విజ్ఞప్తి చేశారు. ఏ సభలో 
సభ్యుడు కానప్పటికీ మంత్రిగా అజారుద్దీన్‌ కొనసాగుతున్నారు. ఆయన మంత్రి పదవి 
చేపట్టి ఈ నెలాఖరుకు ఆరు నెలలు పూర్తి కానుంది. 6 మాసాల్లో పు ఏదో ఒక సభలో 
సభ్యుడిగా ఉండాల్సిన అవసరం ఉంది. గవర్నర్‌ ఆమోదించకపోతే ఈ నెల 30 తర్వాత 
అజారుద్దీన్‌ పదవి కోల్పోయే అవకాశం ఉంది. ఈ నేపథ్యంలోనే గవర్నర్‌ను సీఎం కలి-
సినట్లు గా తెలిసింది. దీంతో పాటు విద్యారంగానికి సంబంధించి పలు అంశాలు వారి 
మధ్య చర్చకు వచ్చినట్లు గా ముఖ్యమంత్రి కార్యాలయం ఎక్స్​లో పేర్కొంది. తెలంగాణ 
రాష్ట్ర భవిష్యత్తును పట్టి పిడిస్తున్న డ్రగ్స్​ మహమ్మారిని అంతం చేయడమే లక్ష్యంగా 
లోక్​భవన్‌లో కీలక నిర్ణయాలు తీసుకున్నారు. గవర్నర్ శివప్రతాప్ శుక్లా తో ముఖ్య-
మంత్రి రేవంత్ రెడ్డి ప్రత్యేకంగా సమావేశమయ్యారు. ఈ భేటీలో ఐటీ, పరిశ్రమల శాఖ 
మంత్రి దుద్దిళ్ల శ్రీధర్ బాబు, రాజ్యసభ సభ్యులు వేం నరేందర్ రెడ్డి కూడా పాల్గొ న్నారు. 
తెలంగాణ యువతను,విద్యా వ్యవస్థను మాదకద్రవ్యాల బారి నుంచి రక్షించేందుకు 
ప్రభుత్వం, లోక్‌ భవన్ కలిసి కార్యాచరణ సిద్ధం చేస్తున్నాయి. దాదాపు గంటకు పైగా 
సాగిన ఈ సమావేశంలో గవర్నర్ పలు నిర్మాణాత్మక సూచనలు చేశారని ముఖ్యమంత్రి 
కార్యాలయం ప్రకటించింది. విద్యార్థు లు విద్యాసంస్థల్లో  అడుగుపెట్టే తొలి రోజే డ్రగ్స్​
కు వ్యతిరేకంగా దృఢ నిశ్చయంతో ఉండాలని గవర్నర్ సూచించారు. పాఠశాలలు, 
కళాశాలల్లో  అడ్మిషన్ పొందే సమయంలోనే 'మేము మాదకద్రవ్యాలకు దూరంగా 
ఉంటాం వాటిని ప్రోత్సహించం' అని విద్యార్థు ల నుంచి అధికారికంగా ప్రమాణ పత్రం 
తీసుకోవాలని సూచించారు.  విద్యాసంస్థల్లో  కేవలం చదువు మాత్రమే కాకుండా, డ్రగ్స్ 
వల్ల కలిగే అనర్థా లపై నిరంతరం అవగాహన కల్పించాలని, విద్యార్థు లతో సామూహిక 
ప్రమాణాలు చేయించాలని సీఎం రేవంత్ రెడ్డికి గవర్నర్​ సూచించారు. మాదకద్రవ్యాల 
నివారణపై రాష్ట్రస్థా యిలో చైతన్యం తీసుకురావడానికి జూన్ 12న హైదరాబాద్‌లోని 
ఎల్బీ స్టేడియంలో గవర్నర్ ఆధ్వర్యంలో భారీ బహిరంగ కార్యక్రమాన్ని ప్రభుత్వం నిర్వ-
హించనుంది. ఈ సభ ద్వారా రాష్ట్రంలోని విద్యార్థు లకు, యువతకు డ్రగ్స్ లేని సమాజం 
ప్రాముఖ్యతను వివరించనున్నారు. ఈ కార్యక్రమ నిర్వహణ బాధ్యతలపై రేవంత్ రెడ్డితో 
గవర్నర్ చర్చించారు. కేవలం డ్రగ్స్ అంశమే కాకుండా, రాష్ట్రంలోని విద్యా రంగంలో 
మౌలిక వసతులు, యూనివర్సిటీలలో ఖాళీగా ఉన్న విద్యావేత్తల పోస్టు లు, ఉన్నత విద్యా 
ప్రమాణాల మెరుగుదలపై భేటీలో చర్చకు వచ్చినట్లు గా తెలిసింది. విద్యార్థు ల భవిష్య -
త్తుకు భరోసా ఇచ్చేలా విద్యా సంస్థల పనితీరు ఉండాలని పేర్కొన్నారు. గవర్నర్ చేసిన 
ప్రతిపాదనల పట్ల రేవంత్ రెడ్డి సానుకూలంగా స్పందించారు. తెలంగాణను డ్రగ్స్ 
రహిత రాష్ట్రంగా మార్చడమే తమ ప్రభుత్వ ప్రధాన లక్ష్యమని తెలియజేశారు. ఆయన 
సూచించిన విధంగా అడ్మిషన్ల సమయంలో అఫిడవిట్లు  తీసుకోవడం, విద్యార్థు లతో 
ప్రమాణం చేయించడం వంటి అంశాలను తక్షణమే అమలు చేస్తామని రేవంత్ రెడ్డి 
స్పష్టం చేశారు. జూన్ 12న జరగబోయే కార్యక్రమానికి ప్రభుత్వం తరపున పూర్తి 
సహకారం అందిస్తామని హామీ ఇచ్చారు.

గ్యాస్ కొరతలేదు
నేష‌న‌ల్ డెస్క్‌, స్నేహిత ఎక్స్​ప్రెస్:  దేశంలో గ్యాస్ కొరత లేదని కేంద్ర పెట్రోలియం, 
నేచురల్ గ్యాస్ మంత్రిత్వ శాఖ స్పష్టం చేసింది. పశ్చిమాసియాలో ఉద్రిక్తతల నేప-
థ్యంలో వస్తున్న ఊహాగానాలను ఖండిస్తూ గ్యాస్ సరఫరా దేశవ్యాప్తంగా సజావుగా 
కొనసాగుతోందని తెలిపింది. గడచిన 24 గంటల్లో నే దేశవ్యాప్తంగా 53.5 లక్షల 
గ్యాస్ సిలిండర్లను డెలివరీ చేసినట్లు  కేంద్రం వెల్లడించింది. ఇది రికార్డు  స్థా యిలో 
జరిగిన బుకింగ్స్, సరఫరా అని పేర్కొంది. ఎక్కడా కూడా స్టా క్ పూర్తయినట్లు  నివేదిక -
లు లేవని స్పష్టం చేసింది. పశ్చిమాసియాలో గత కొన్ని వారాలుగా ఇరాన్, ఇజ్రాయెల్, 
అమెరికా మధ్య ఉద్రిక్త పరిస్థితులు నెలకొన్నాయి. హార్మూజ్ జలసంధి మూసివేత -
తో ప్రపంచవ్యాప్తంగా చమురు, గ్యాస్ సరఫరాపై ప్రభావం పడినప్పటికీ, భారత్‌లో 
మాత్రం ఎలాంటి అంతరాయం లేదని కేంద్రం పేర్కొంది. ఇటీవల కొంతమంది గ్యాస్ 
కొరత ఉందనే ప్రచారం నేపథ్యంలో హోటళ్లు , రెస్టా రెంట్లు  మూసివేసిన సంఘటనలు, 
ప్రజలు సిలిండర్ల కోసం క్యూలలో నిలబడిన దృశ్యాలు సామాజిక మాధ్యమాల్లో  వైరల్ 
అయిన సంగతి తెలిసిందే. ఈ నేపథ్యంలో కేంద్రం వివరణ ఇచ్చింది. దేశవ్యాప్తంగా 
సుమారు 98 శాతం ఎల్పీజీ బుకింగ్స్ ఆన్ లైన్ ద్వారానే జరుగుతున్నాయని కేంద్రం 
తెలిపింది. సిలిండర్లను బ్లా క్ మార్కెట్‌కు మళ్లించకుండా 93 శాతం డెలివరీలను 
అథెంటికేషన్ కోడ్ ద్వారా ధృవీకరిస్తున్నట్లు  వివరించింది. హాస్పిటల్స్, పాఠశాలలు 
వంటి కీలక సంస్థలకు కమర్షియల్ గ్యాస్ సరఫరాలో ప్రాధాన్యం ఇస్తున్నట్లు  తెలిపింది. 
వలస కార్మికుల కోసం 5 కేజీల ఎల్పీజీ సిలిండర్ల కోటాను డబుల్ చేసినట్లు  వెల్లడించిం -
ది. దేశంలో పెట్రోల్, డీజిల్, గ్యాస్ నిల్వలు తగినంతగా ఉన్నాయని కేంద్రం స్పష్టం 
చేసింది. ప్రజలు ఎలాంటి ఆందోళన చెందాల్సిన అవసరం లేదని, సరఫరా నిరంతరం 
కొనసాగించేలా చర్యలు తీసుకుంటున్నట్లు  పేర్కొంది.

నేడు జగిత్యాలలో బీఆర్ఎస్ సభ
జగిత్యాల, స్నేహిత ఎక్స్​ప్రెస్:జగిత్యాల లో సోమవారం బీఆర్ఎస్ భారీ బహిరంగ సభనిర్వహించ -
నున్నది. దీనికి మాజీ సీఎం, బీఆర్ఎస్ అధినేత కేసీఆర్ హాజరుకానున్నారు. ఆయన సమ క్షంలో 
కాంగ్రెస్ సీనియర్ నాయకుడు, మాజీ మంత్రి జీవన్ రెడ్డి బీఆర్ఎస్లో  చేరనున్నారు. ఈ సభకోసం 
జగిత్యాల చుట్టూ  ఐదు నియోజకవర్గా లకు పార్టీ హైకమాండ్ మాజీ మంత్రులు, ఎమ్మెల్యేలను 
ఇన్చార్జిలుగా నియమించి జన సమీకరణ, సభఏర్పాట్ల బాధ్యతలను అప్పగించింది. మాజీ మంత్రి 
తలసాని శ్రీనివాస్ యాదవ్ ఏర్పాట్లను పరిశీలిం చేందుకు ఆదివారం జగిత్యాలలో పర్యటించారు.
కోరుట్ల ఎమ్మెల్యే డాక్టర్ సంజయ్, ఎమ్మెల్సీ ఎల్. రమణ, మాజీ జడ్పీ చైర్పర్సన్ వసంత ఆయనకు 
ఘనంగా స్వాగతం పలికారు. అనంతరం వీరంతా సభా ప్రాంగణాన్ని పరిశీలించి ఏర్పాట్లపై ఆరా 
తీశారు. ఎలాంటి ఇబ్బందులు తలెత్తకుండా సభసజావుగా జరిగేలా చర్యలు తీసుకోవాలని తలసాని
జీవన్ రెడ్డి ఉన్న ఫొటోలు ఉన్న ఫ్లెక్సీని చింపేసిన బీఆర్ఎస్ శ్రేణులు
స్థా నిక నాయకులకు సూచించారు. సుమారు లక్ష మంది హాజరయ్యే ఈ సభకు అన్ని ఏర్పాట్లు  
పక్కాగా చేయాలని పార్టీ శ్రేణులకు దిశానిర్దేశం చేశారు. ఇదిలా ఉండగా, బీఆర్ఎస్ బహిరంగ సభ 
నేపథ్యం లో జగిత్యాల పట్టణం గులాబీ జెండాలు, కటౌట్లు , ఫ్లెక్సీలతో నిండిపోయింది. బీఆర్ఎస్ 
అధినేత, మాజీ సీఎం కేసీఆర్ హెలికాప్టర్లో  సాయంత్రం 4.30 గంటల సమయంలో జగిత్యాల 
బీఆర్ఎస్ పార్టీ కా ర్యాలయానికి చేరుకోనున్నారు. అనంతరం అక్కడి నుంచి సాయంత్రం 5.30 
గంటలకు బహిరంగ సభకు హాజరుకానున్నారు. జగిత్యాల ఓల్డ్  బస్టాం డ్ చౌరస్తా వద్ద బీఆర్ఎస్ 
కార్యకర్తలు, మాజీ మంత్రి జీవన్ రెడ్డి అనుచరుల మధ్య ఉద్రిక్తత నెలకొంది. బీఆర్ఎస్ జెండాల 
కోసం జీవన్ రెడ్డి నివాసానికి వెళ్తే జెండాలు ఇవ్వలేదని కా ర్యకర్తలు ఆగ్రహానికి లోనరయ్యారు. ఈ 
క్రమంలో అక్కడ ఏర్పాటు చేసిన జీవన్ రెడ్డి, కేసీఆర్ ఫొటోలు ఉన్న ఫ్లెక్సీలను బీఆర్ఎస్ శ్రేణులు 
చింపేశారు. ఫ్లెక్సీ లు చింపడాన్ని నిరసిస్తూ జీవన్ రెడ్డి అభిమానులు ఘ ట నా స్థలంలోనే ధర్నాకు 
దిగారు. దీంతో ఉద్రిక్త పరిస్థితులు నెల కొన్నాయి. సమాచారం అందుకున్న పోలీసులు అక్కడికి 
చేరుకుని పరిస్థితిని అదుపులోకి తీసుకువచ్చారు.

నేడే విడుద‌ల‌
తెలంగాణ బ్యూరో, స్నేహిత ఎక్స్​ప్రెస్: జయశంకర్ భూపాలపల్లి జిల్లా లో సీఎం రేవంత్‌రెడ్డి 
సోమ‌వారం పర్యటించనున్నారు. నేడు మధ్యాహ్నం శ్రీకాళేశ్వర ముక్తేశ్వరస్వామిని దర్శించు-
కోనున్న సీఎం కాళేశ్వరం ఆలయ అభివృద్ధి పనులకు భూమిపూజ చేయనున్నారు. కాళేశ్వరం 
ఆలయం నుంచి మేడిగడ్డకు చేరుకోనున్న సీఎం మేడిగడ్డ బ్యారేజీని పరిశీలించనున్నారు. మేడిగడ్డ 
వద్ద అధికారులతో సమీక్ష నిర్వహించి మీడియాతో మాట్లా డతారు. మేడిగడ్డ కాటారం మండలం 
నస్తురపల్లిలో సభకు చేరుకోనున్న సీఎం బహిరంగ సభ వేదిక పైనుంచి రైతు భరోసా నిధులు 
విడుదల చేస్తారు. బటన్ నొక్కి నేరుగా రైతుల బ్యాంక్ ఖాతాల్లో కి నగదును జమ చేయనున్నారు. 
రెండో విడత నిధుల విడుదల ద్వారా రాష్ట్రంలోని మెజారిటీ రైతులకు లబ్ధి చేకూరనుంది. ప్రతి 
ఎకరానికి రూ. 6,000 చొప్పున పెట్టు బడి సాయం అందనుంది. ఈ విడతలో 45,11,947 మంది 
రైతులకు ప్రయోజనం చేకూరనుంది. రాష్ట్రవ్యాప్తంగా సుమారు 1.50 కోట్ల ఎకరాలకు ఈ సాయం 
వర్తించనుంది. ప్రభుత్వం రైతు భరోసా కోసం భారీగా నిధులను వెచ్చిస్తోంది. దీనికి సంబంధించిన 
గణాంకాలు కింది విధంగా ఉన్నాయి. ఇప్పటికే ప్రభుత్వం రూ. 3,590 కోట్లను రైతుల ఖాతాల్లో  
సక్సెస్‌ఫుల్‌గా జమ చేసింది. 20వ తేదీన రూ. 5,653 కోట్లు  జమ కానున్నాయి. మొత్తం 73 లక్షల 
మంది రైతులకు ఈ పథకం ద్వారా ప్రయోజనం చేకూరనుంది. మిగిలిన రైతుల కోసం మూడో 
విడత నిధులను విడుదల చేయడానికి కూడా ప్రభుత్వం సిద్ధంగా ఉందని ప్రకటించింది. విత్తనాలు, 
ఎరువులు కొనుగోలు చేసే సమయంలో ఈ నగదు అందడం వల్ల రైతన్నలకు వడ్డీ వ్యాపారుల 
భారం తప్పుతుంది. నిధులు సకాలంలో అందడం వల్ల అన్నదాతలు సాగు పనులను వేగవంతం 
చేసే అవకాశం ఉంటుంది. తెలంగాణ ప్రభుత్వం ఎన్నికల హామీలను నెరవేర్చే క్రమంలో రైతు 
భరోసా నిధుల విడుదలకు ప్రాధాన్యం ఇస్తోంది. కాటారం సభ వేదికగా జరగనున్న ఈ కార్యక్రమం 
రాష్ట్ర వ్యవసాయ రంగంలో కొత్త ఉత్సాహాన్ని నింపనుంది.

	 22 మంది మృతి.. 
	 మ‌రికొంత‌మంది ప‌రిస్థితి విష‌మం

	 త‌మిళ‌నాడు విరుదునగర్ 
	 జిల్లా లో దుర్ఘ‌ట‌న‌

	 పేలుడు ధాటికి 10 కి.మీ పరిధిలో ప్రకంపనలు
	 ముఖ్యమంత్రి స్టా లిన్ దిగ్భ్రాంతి..
	 బాధిత కుటుంబాల‌కు రాష్ట్ర పతి ముర్ము, ప్రధాని 

సానుభూతి

నేష‌న‌ల్ డెస్క్, స్నేహిత ఎక్స్​ప్రెస్: తమిళనాడులోని విరుదునగర్ 
జిల్లా లో ఆదివారం జరిగిన బాణసంచా ఫ్యాక్టరీ పేలుడు ఘోర విషా-
దానికి దారితీసింది. కట్టనార్‌పట్టి ప్రాంతంలోని ప్రైవేటు బాణసంచా 
తయారీ కర్మాగారంలో సంభవించిన ఈ ప్రమాదంలో 22 మంది కా -
ర్మికులు మృతిచెందగా, పలువురు తీవ్రంగా గాయపడ్డా రు. మధ్యా-
హ్న సమయంలో ఒక్కసారిగా భారీ పేలుడు సంభవించడంతో 
ఫ్యాక్టరీ పూర్తిగా ధ్వంసమైంది. పేలుడు ధాటికి పరిసర ప్రాంతాలు 
కంపించిపోయాయి. ప్రకంపనలు దాదాపు 10 కి.మీ దూరం 
వరకు అనుభవించామని స్థా నికులు తెలిపారు. భయాందోళనకు 
గురైన ప్రజలు ఇళ్ల నుంచి బయటకు పరుగులు తీశారు. ప్రమాద 
సమయంలో ఫ్యాక్టరీలో సుమారు 30 మంది కార్మికులు పనిచేస్తున్న -
ట్లు  అధికారులు తెలిపారు. అగ్నిమాపక సిబ్బంది, సహాయక దళాలు 
వెంటనే ఘటనాస్థలికి చేరుకుని గాయపడిన వారిని ఆసుపత్రులకు 
తరలించాయి. ప్రాథమిక సమాచారం ప్రకారం ముడి పదార్థా ల 
రాపిడి వల్ల మంటలు చెలరేగి పేలుడు సంభవించినట్లు  తెలుస్తోంది. 

క్షణాల్లో నే మంటలు ఫ్యాక్టరీ అంతటా వ్యాపించి భారీ నష్టం కలిగిం-
చాయి. కర్మాగారంలో 10కి పైగా గదులు ఉండగా, వాటిలో నిల్వ 
ఉంచిన పేలుడు పదార్థా లు మంటలకు ఆహుతి కావడంతో పేలుడు 
తీవ్రత పెరిగింది. ఈ ఘటనలో గాయపడిన వారిలో కొందరి పరిస్థి -
తి విషమంగా ఉన్నట్లు  వైద్యులు తెలిపారు. దీంతో మృతుల సంఖ్య 
మరింత పెరిగే అవకాశముందని అంచనా వేస్తున్నారు.
ముఖ్యమంత్రి ఎం కె స్టా లిన్ దిగ్భ్రాంతి
ఈ విషాద ఘటనపై తమిళనాడు ముఖ్యమంత్రి ఎం కె స్టాలి న్ 
దిగ్భ్రాంతి వ్యక్తం చేశారు. మృతుల కుటుంబాలకు సానుభూతి 
తెలిపారు. సహాయక చర్యలను వేగవంతం చేయాలని అధికా -
రులను ఆదేశించారు. మంత్రులు కే కే ఎస్ ఎస్ ఆర్ రామచం-
ద్రన్, తంగం తెన్నరసులను వెంటనే ఘటనాస్థలికి వెళ్లా లని 
సూచించారు. గాయపడిన వారికి మెరుగైన వైద్యం అందించాలని 
జిల్లా  అధికారులను ఆదేశించారు. మరోవైపు రాష్ట్రపతి ద్రౌపది 
ముర్ము, ప్రధాని నరేంద్ర మోదీ కూడా ఈ ఘటనపై తీవ్ర దిగ్భ్రాం -
తి వ్యక్తం చేశారు. మృతుల కుటుంబాలకు ప్రగాఢ సానుభూతి 
తెలిపారు. గాయపడిన వారు త్వరగా కోలుకోవాలని ఆకాంక్షిం-
చారు. విరుదునగర్ జిల్లా లో ఇలాంటి ప్రమాదాలు ఇదే మొదటి-
సారి కాదు. ఇటీవలే వెంబకోట్టై ప్రాంతంలో జరిగిన బాణసంచా 
ఫ్యాక్టరీ ప్రమాదంలో నలుగురు ప్రాణాలు కోల్పోయారు. మళ్లీ అదే 
జిల్లా లో ఇంత భారీ స్థా యిలో ప్రమాదం జరగడం స్థా నిక ప్రజల్లో  
భయాందోళనలను కలిగిస్తోంది. ప్రస్తుతం సహాయక చర్యలు కొ -
నసాగుతున్నాయి. పూర్తి వివరాలు రెస్క్యూ ఆపరేషన్ పూర్తయిన 
తర్వాతే వెల్లడయ్యే అవకాశం ఉందని అధికారులు తెలిపారు.

బాణసంచా ఫ్యాక్టరీలో పేలుడు

	బూర్ జు వా పార్టీలను వీడండి
	 ఉద్యమకారులంతా 

	 ఒక్కతాటిపైకి రావాలి
	 ఆదివాసీ హ‌క్కుల‌ను 

	 హ‌రిస్తు న్న కేంద్రం
	 పెసా చట్టా నికి తూట్లు   

	 పొడిస్తే ఊరుకోం..
	 తెలంగాణ జాగృతి 

	 అధ్యక్షురాలు కల్వకుంట్ల  కవిత
	 తెలంగాణ జాగృతిలో చేరిన బోథ్ 

మాజీ ఎమ్మెల్యే రాథోడ్ 
బాపూరావు

	 కవితను ముఖ్యమంత్రి చేస్తాం  : 
బాపూరావు

తెలంగాణ బ్యూరో, స్నేహిత ఎక్స్​ప్రెస్: ప్రజల-
కు సేవ చేసేందుకు అడ్డంకిగా ఉన్న బూర్జు వా 
పార్టీలను వదిలేసి కొత్త రాజకీయ శక్తిగా రాబో-
తున్న జాగృతిలో చేరాలని తెలంగాణ జాగృతి 
అధ్యక్షురాలు కల్వకుంట్ల కవిత పిలుపునిచ్చా-
రు. బోథ్ మాజీ ఎమ్మెల్యే, కాంగ్రెస్ నాయకుడు 
రాథోడ్ బాపూరావు ఆదివారం తన అనుచరు -
లతో కలిసి తెలంగాణ జాగృతిలో చేరారు. 
కల్వకుంట్ల కవిత ఆయనకు కండువా కప్పి 
జాగృతిలోకి ఆహ్వానించారు. తెలంగాణ 
రాష్ట్ర సాధన కోసం పని చేసిన నాయకులంతా 
ఇప్పుడు తెలంగాణ అభివృద్ధి కోసం ఒక్కతా -
టిపైకి రావాలని పిలుపునిచ్చారు. 2007లో 
కుటుంబంతో సహా తాను బోథ్ కు వెళ్లి అక్కడి 
ఆదివాసీలు, గిరిజనుల కోసం ప్రత్యేక వైద్య 
శిబిరాలు ఏర్పాటు చేయించానని గుర్తు చే-
సుకున్నారు. వాన పడితే ఆదివాసీ గూడాలు, 
మన్నెం జ్వర పీడితులతో నిండి ఉండేదని.. ఆ 
పరిస్థితి నుంచి మార్పు రావాలనే తెలంగాణ 
సాధించుకోవాలని అందరం ఐక్యంగా ఉద్య-
మించామని గుర్తు చేశారు. ఏ స్పిరిట్‌తో 
రాష్ట్ర సాధన కోసం ఉద్యమించామో ఇప్పుడు 

రాష్ట్ర పునర్నిర్మాణం కోసం అదే స్ఫూర్తితో పని 
చేయాల్సి ఉందని అన్నారు.
క‌విత సీఎం కావాలి
బాపూరావు తెలంగాణ జాగృతి నుంచే బీఆ -
ర్ఎస్‌లో చేరి రెండుసార్లు  ఎమ్మెల్యే అయ్యా-
రని.. ఇప్పుడు కొత్తగా ఏర్పాటు చేయబోయే 
పార్టీలో చేరుతున్నారని అన్నారు. కొత్త 
పార్టీలో చేరడానికి అన్ని జిల్లా ల నుంచి 
నాయకులు ముందుకు వస్తున్నారని 
తెలిపారు. తెలంగాణ ఉద్యమకారులు 
జాగృతి పార్టీవైపు చూస్తున్నారని అన్నారు. 
ఉమ్మడి ఆదిలాబాద్ జిల్లా లో కొత్త పార్టీకి 
ఆదరణ ఉంటుందన్నారు. సిరిసిల్ల జిల్లా  
నుంచి బీఆర్ఎస్ మండల అధ్యక్షుడు సహా 
పలువురు నాయకులు జాగృతిలో చేరారని 
అన్నారు. తెలంగాణ రాష్ట్రా నికి కవిత ము-
ఖ్యమంత్రి కావాలని మాజీ ఎమ్మెల్యే రాథోడ్ 
బాపూరావు అన్నారు. కవిత ఇచ్చిన ధైర్యం-
తోనే ప్రభుత్వ ఉద్యోగానికి రాజీనామా చేసి 

రెండుసార్లు  ఎమ్మెల్యే అయ్యానని తెలిపారు. 
పార్టీలోకి మధ్యలో వచ్చిన వాళ్లు  మంత్రులు 
అయ్యారని, తనకు మూడోసారి ఎమ్మెల్యే 
టికెట్ కూడా ఇవ్వలేదన్నారు. కాంగ్రెస్ లో 
చేరినా తనకు తగిన ప్రాధాన్యత దక్కలేదన్నా-
రు. కవిత కొత్త పార్టీ ఏర్పాటు చేసిన తర్వాత 
ఇచ్చోడలో భారీ బహిరంగ సభ ఏర్పాటు చేసి 
తన అనుచరులు, కార్యకర్తలను పార్టీలో చే -
ర్పిస్తానని అన్నారు.
మూల‌వాసుల సంస్కృతిని 
అవ‌మానించ‌డ‌మే..
కేంద్ర ప్రభుత్వం చేపట్టిన జనగణనలో 
మతం కేటగిరిలో ఆదివాసీ అనే కాలమ్ పె-
ట్టలేదని, తో ఆదివాసీలు తామ మతాన్ని 
సగర్వంగా చెప్పుకునే పరిస్థితి లేకుండా 
పోయిందన్నారు. ఇది దేశ మూలవాసు-
లైన ఆదివాసీల సంస్కృతిని అవమానించ-
డమేనని మండిపడ్డా రు. ఆదివాసీలు తమ 
మతం చెప్పుకునేలా  జనగణనలో ప్రత్యేక 

కాలమ్ పెట్టా లని డిమాండ్ చేశారు. ఆది-
వాసీల భాష ‘‘కోయతూర్’’ ను భారత 
రాజ్యాంగంలోని ఎనిమిదో షెడ్యూల్ 
చేర్చాలని డిమాండ్ చేశారు. దేశంలోని 
12 కోట్ల మంది ఆదివాసీలు నిజమైన 
భారత దేశ సంస్కృతికి ప్రతినిధులని వారి 
గౌరవాన్ని కాపాడేలా తాము ఏర్పాటు 
చేయబోయే రాజకీయ పార్టీ ఉంటుందని 
ప్రకటించారు. సమావేశంలో ఆదివాసీ 
జేఏసీ ముఖ్య నాయకులు పాడూరి శ్రీని-
వాస్, పాయం సత్యనారాయణ, మాడవి 
నర్సింగరావు, వట్టం నారాయణ దొర, 
రమణాల లక్ష్మయ్య, వజ్జ నర్సింహరావు, 
కబ్బాక శ్రావణ్ కుమార్, కుర్సంగ వేణు, 
వరియ శ్రీనివాస్, షడమాకి సంజీవ్, 
ఆత్రం పైకాజీ, పోదెం భార్గవ, తెలంగాణ 
జాగృతి వర్కింగ్ ప్రెసిడెంట్ ఎల్. రూప్ 
సింగ్, ఆదివాసీ జాగృతి అధ్యక్షుడు లోకిని 
రాజు తదితరులు పాల్గొ న్నారు.

జాగృతిలో చేరండి

నేడు మేడిగ‌డ్డ‌కు ముఖ్యమంత్రి

జనగణనలో ఆదివాసీల 
మతం కోసం ప్రత్యేక 
కాలమ్ ఏర్పాటు చేయాలి
జనగణనలో ఆదావాసీల మతం కోసం 
ప్రత్యేక కాలమ్ ఏర్పాటు చేయాలని 
తెలంగాణ జాగృతి అధ్యక్షురాలు 
కల్వకుంట్ల  కవిత డిమాండ్ చేశారు. 
ఆల్ ఇండియా ఆదివాసీ 
కానిస్ట్ యూషనల్ రైట్స్ అండ్ కల్చరల్ 
ప్రొటెక్షన్ జేఏసీ జాతీయ అధ్యక్షుడు, 
ఖమ్మం జెడ్పీ మాజీ చైర్మన్, మాజీ 
ఎమ్మెల్యే చందా లింగయ్య దొర 
ఆధ్వర్యంలో జేఏసీ నాయకులు 
జాగృతి కార్యాలయంలో కవితతో భేటీ 
అయ్యారు. కేంద్ర ప్రభుత్వ నిరంకుశ 
విధానాలతో ఆదివాసీలు 
ఎదుర్కొంటున్న సమస్యలను చందా 
లింగయ్య దొర ఈ సందర్భంగా  
వివరించారు. కల్వకుంట్ల  కవిత 
మాట్లా డుతూ... కేంద్ర ప్రభుత్వం పెసా 
చట్టా నికి తూట్లు   పొడుస్తూ  
ఆదివాసీల హక్కులను హరిస్తోం దని 
అన్నారు. రాజ్యాంగంలోని 5, 6 
షెడ్యూళ్లలో ఆదివాసీలకు ఉన్న 
రక్షణలను తొలగిస్తోం దన్నారు. 
పోలవరం ప్రాజెక్టు  నిర్మాణంతో 3 
లక్షల మంది ఆదివాసీలను అడవి 
నుంచి దూరం చేస్తున్నా రని, తిరిగి 
వారికి అడవిలో అన్ని సౌకర్యాలతో 
కూడిన పునరావాసం కల్పించాలని 
డిమాండ్ చేశారు. 


